
〈管勾江州太平觀賜緋魚袋陳某謹以清酌庶羞之奠致祭于亡兄致奉議之靈。嗚呼。束髮以仕七十而歸。既垂其車心閑無為居有室廬。游有園〉

〈池花蔬水竹取意設施阡陌臺榭鄉黨交隨笑語讉綣酒者燕嬉耳聽聦利。視分毫釐齒截大肉足能安馳他人髙年或壯或羸耄悼獨健世罕有〉

〈之。去年九月書來江湄字畫逌勁未咸昔時語不諄複百無可疑喜兹康寧。念不及醫云何奄忽不到期頥嗚呼哀哉死生隔矣。欲撫徃棺跡繫異〉

〈里凢為旅者歲乆必歸獨未得也云胡不悲昔竄合浦還而復流江湖淮海十有八秋罪大謫薄恩隆命微升沉通塞入定莫違。兩榮霜悴誰能易〉

〈之。首丘志願老益不移越鳥擇巢忍離南枝。此心同也將一語誰非我族類難吐肝脾貽書雖逺尚慰族思今絶筆矣永無見期祭不躬奠哭不近〉

〈帷江流有躬莫窮此悲嗚呼哀哉尚享。孫仲益祭百一兄文嗚呼。吾兄之没十有四年。中罹多故共畏禍連避盗徂遷靡有定所炎海之陬又〉

〈以謫去。生還萬里歸視殯宫。乆不克葬有愧在中。荆溪之陽中山之阻卜云其吉安以即路護外有椁甓中為堂既固既安萬世之藏嗚呼尚享清〉

〈江三孔集孔平仲祭三兄侍郎文元符元年十二月二十七日弟具位某謹以清酌庶羞之奠致祭于兄靈嗚呼。昔我先君有子七人〉

〈平仲與兄歲晚獨存相期築室首于野在元祐平進多仇云何例斥遂死于憂謪居池陽。寓舍猶逐。醫陋藥偏心槯氣蹙〉

〈今夏相見扶持小安中途承訃。或冀謬傳。扁舟南還門巷非昔孤訴孀號舉目凄惻昔我徃矣送我以言。今我來斯叩棺莫聞大川有窮此恨無盡敬〉

〈奠一觴肝膈糜殞。嗚呼哀哉尚享蘇東坡集祭堂兄子正文維元豐五年歲次壬戌。正月癸未朔三日乙酉。弟責授黄州團練副使軾謹以家〉

〈饌酒果之奠昭告于故子正中舍大兄之靈昔我先伯父内行飭脩閭里之師。不剛不柔允武且文喜愠莫窺歷官十一民到于今涕泣懷思遇其〉

〈所立。仁者之勇雷霆不移篤生我兄和擾而䝘甚似不衰與人之周肅雍謹絜喜見于眉人各有心酸鹹異嗜舟素相訾穆穆我兄尊賢容衆無適〉

〈不冝天若不僣。富貴壽考。捨兄畀誰云何不淑。而止於是命也可疑。我遷于南老與命會歸耕無期䧟不撫棺葬不執紼永恨何追。寤寐東山兩塋〉

〈相望拱木叅差諸父父子平生之好。相從歲時兄死而同。我生而異斯言孔悲。千里一樽兄實臨我。尚釂勿辭。嗚呼哀哉尚享劉給事集謁十七兄〉


〈墓祭文自昔兄長既克大葬。某逾月即為蓬萊之行違去松楸經及七載竊官于朝濫綴班列兄賜實多乆欲歸省墳園志願未遂今天降禍先〉

